
Seppli und Aenneli . Luzernerisch.

I ha scho oft es maitli gseh' ,
I saeg es unverhelt ,

Sit dem tuets mir im herze weh,

Weiss gar nit wos mer felt .

I denke an is tag und nacht ,

Mit iedem augeblik ,

Und wenns nu einisch fründli lacht ;

So stek i mitts im glük

#

Denn s' maitli isch so brav und guet,
Me chönts nit besser ha ,

#



Und was es sait und was es tuet ,

Es stoht em ordlig a.

#

Es singt as wie ne nachtigal ,

Isch eischter flink und froh ,
Es lauft wol über berg und tal ,

Der findet keis e so .

#

Au stekt es mir scho lang im chopf,
Es isch mi ängst und not ,

I bin e rechte arme tropf ,

Wer git mer au ne rot ?



Denn s ' cha ne so nit ewig goh'

Es mueß e mol e weg,

Suss chönts in andre übercho

Und i wär übel z ' weg .

#

Am beschten ischs i säg ems gli ,

S' wird hüt in garte goh ,

Denn chan i einzig bi n' em si ;

Herr Ie ! do stoht es io !

#

Gell Seppli, gell es hett di gäh?

Hesch gmeint de sigsch allei ?
So cha mer ordli d' sach vernäh ,



Nu, chumm denn mit mer hei .

De bisch mer lieb , i läugnes nit ,

Doch weisch , i bi nit rich !

O Aͤnneli ! wenn d' mi numme wit ,

Fürs ander isch es glich .

Wo fride n' isch , do schloft mir guet .

und wär es uf em Brau !

Mer het zur arbet frische muet,

und gottes segen au .

#

#

